
PLOANIES SAN MARTIN Y LUNGIARÜ
"Dis de preparaziun al maridé" la sabeda y la domënia ai 14 y 15 de merz tl zënter 
SaJ.un a La Ila. Ciarede plü avisa tl'ultima plata.

La Uniun dles Ëres Catoliches inviëia ala preparaziun dl Bato la sabeda ai 07 de 
merz,  dales 15.00 a les 17.00, a Badia tl local di ministranc. Prëibel prenotésse 
pro Lucia 334 32 00 396.

SAN MARTIN
I seniors da San Martin y Antermëia é bel inviá al iade por sanc a Spinges, en 
vëndres ai 06 de merz; ciarede plü avisa tl'utlima plata. 

LUNGIARÜ
Sön bachëca dles informaziuns dan dlijia ciafëise le calënder di Bati 1/2026. 

- - - - - - - - - - - - - - -

Düc i mituns y dötes les mitans é dër bel inviá/inviades da gní en sabeda, ai 28 de 
forá, dales 19.00 ales 20.15 tl local dla Musiga da San Martin, olach'al gnará 
presenté y soné düc i stromënc che alda pro la musiga. Vignun/öna podará spo 
porvé da soné i stromënc che ti interessëia y ascuté val' melodies sonades dant 
dala Musiga. La Musiga da San Martin se conforta da podëi ves saludé!  

Ester geniturs - löm y ambria -  Sorvisc de Sostëgn bunorí por families, por düc i 
geniturs, geniturs susc y families cun mituns danter 0 y 3 agn, te situaziuns 
complicades. Esperc tl ciamp sanitar y sozial dá consëis, chirin deboriada soluziuns
adeguades. Le sorvisc é debann, confidenzial y volontar. Por deplü informaziuns 
tel. 333 62 03 945 o e-mail  fruehe.hilfen@bzgpust.it  Le sorvisc é tl'alzada a tera dl 
raiun sozio-sanitar ai 23 de forá, ai 23 de merz y ai 20 d'aurí.

- - - - - - - - - - - - - - -
 →
- Signur, te nes as tut por la man y condüt fora por l'ega dl Bato a vita nöia. 
Dëidesse da se destaché da nostes malausanzes y da jí por trus nüs. -

- Signur, te nes as unt la frunt cun öre y fat fora de nos n tëmpl dl Spirit Sant, 
Fá che to Spirit ciafes te nos n'abitaziun dëgna y ch'i lasciunse odëi la belëza dla 
fede y sintí l'odur de Crist. - I te periun, ascútesse. 

- Signur, te nes as vistí la iesta blancia dl Bato. Renforza nosc impëgn da formé le 
monn cun responsabilité cristiana - I te periun, ascútesse. 

- Signur, te nes as ilominé cun tüa löm. Fá ch'i odunse, olach'i sun deventá verc 
defrunt ai atri y frac da daidé. - I te periun, ascútesse.  

Pater noster ..... 

Oraziun de benedisciun

Bun Dî, tl Bato sunse nasciüs danü fora dl'ega y dl Spirit Sant. Acompagnëiesse 
porchël cun tüa bnedisciun por ch'i sunse bugn da jí en chisc dis de penitënza por 
le tru dla converjiun y dla reconziliaziun. Insciö nes benedësces Idî onipotënt, le 
Pere, le Fi y le Spirit Sant. Amen.                                       dal Sonntagsblatt

1a DOMËNIA IA POR L'ANN A
Domënia dla Dlijia tles ciases

Vangele do san Matî 4, 1- 11

...Spo ti é le tentadù jü pormez a Gejù y ti à dit: Sce t’es le Fi de Dî, 
spo comana ch’al vëgnes pan fora de chëstes peres. Mo ël à respognü: 
Tla Scritöra vëgnel dit: Le chestian ne vir nia mâ de pan, mo de vigni 
parora che vëgn dala boćia de Dî. Spo l’à le malan tut cun ël tla Cité Santa 
y l’à metü sö insom le tëmpl y ti à dit: Sce t’es le Fi de Dî, sciürete jö, 
ćiodich’al sta scrit tla Scritöra: Al comana sü agnui de te portè sön sües 
mans, che to pé ne ciumpëdes nia te na pera. 
Gejù ti à respognü: Tla Scritöra stal inće: Te ne 
desses nia mëte ala proa le Signur, to Dî. Indô 
l’à le malan tut cun ël y l’à condüt sön na munt 
dër alta; al ti à mostrè i rëgns dl monn te süa 
gloria y ti à dit: Döt chësc ôi te dè, sce te te pëtes 
ia por tera y m’adorëies. Sön chëra ti à Gejù dit: 
Vàtun, sàtana! Ćiodiche tla Scritöra stal: Mâ le 
Signur, to Dî, desste adorè y ël su desste sorvì. 

Pro döt ci che Gejú incunta y ci che le tentadú ti mostra
vir Gejú te na relaziun dër sota cun Chël Bel Dî 
y dla forza che chësc raport ti dá. 
Gejú s'á dé jö cun la Parora de Dî tla Sacra Scritöra 
y s'l'á tuta a cör.
Te vigni tentaziun ciafel tla Parora de Dî na indicaziun
y al tol forza da ci che Chël Bel Dî impormët
y dal aiüt che ël nes sporj da jí inant.                                 T.D.



EDEMA - A  SAN MARTIN LUNGIARÜ Proposta por la 
Devoziun por  la 1a Domënia de Carsëma te ciasa
Sön mësa metunse na copa d'ega y impiun na ciandëra

Tl inom dl Pere y dl Fi y dl Spirit Sant. Amen.

I un metü man le tëmp dla Carsëma. I 40 dis de pre-
paraziun a Pasca nes inviëia da ciaré ite te nos instësc.
I gnun cherdá da dé ota y da jí por le tru ch'i un 
scomencé cun le Bato, le tru cun Gejú Crist.

Letöra (dala lëtra de san Paul ai Galac 3,26-29)
I sëis düc, tres la fede, fis de Dî te Crist Gejú. 
Deache os düc, ch’i sëis batiá te Crist, s’ëis vistí Crist. 
Al n’é nia plü, no iüdes y grecs,  no stlafs y lëdi, 
no ël y ëra; deache i sëis düc "un" te Crist Gejù.
Sc’i aldis pro Crist, spo sëise descendënc de 
Àbraham, arpadus do süa impormetüda.

I se recordun ch'i sun gnüs batiá: 

Signur Gejú Crist, cun le sëgn dl'ega via 
nes aste tut ite tres le Bato tla comuniun cun te. 
A te, Signur, lalt, dilan y gloria. - A te, Signur .... 

Signur Gejú Crist, tl sëgn dl'ega via
nes scíncheste forza y speranza.
A te, Signur, lalt, dilan y gloria. - A te, Signur .... 

Signur Gejú Crist, tl sëgn dl'ega via
nes impormëteste vita eterna.
A te, Signur, lalt, dilan y gloria. - A te, Signur .... 

I se signun cun l'ega ch'é tla copa sön mësa. 

Supliches 

I sun batiá te to inom y i te periun:

- Signur, tl Bato nes aste daurí les orëdles y la bocia. 
Dëidesse da tó sö tüa parora y da la testemonié cun 
nosta vita - I te periun, ascútesse.

- Signur, tl Bato nes aste metü sö les mans y te nes as 
dé le Spirit Sant. Renforza döt le bëgn te nos y dásse 
la forza da superé le mal. - I te periun, ascútesse.

                  i periun inant apé dla plata iadedô →

22.02.26
1a DOMËNIA
        DE CARSËMA - A
Domënia dla Dlijia te ciasa:
dales 19.00 vëgnel soné 
les ciampanes che inviëia
da perié deboriada.

9.30 Corona/Staziuns (siur Klaus) 
10.00 Gran Mëssa por la comunité  

Presentaziun di mituns y dles mitans
dla Pröma Comuniun
por les families de Maria Sorà, La Flu  

  + Hannele Pedevilla Trebo, dl ann 
+ Teresa Pedevilla Flöss, dl ann
+ Opimia Morandotti

 7.50 Les Staziuns ciantades dal Cor    
  7.50 - 8.10 Confesciuns  

8.15 Gran Mëssa por la comunité
    + + Agostin Daporta y Maria Mischi
    + Zita Obermaier                (siur Klaus)
    + Alberta Daporta

   + dl ann + Florino Mischi
    + + Franz y Ludmilla Costa
   + aniv. Giovanni Clara, Seres

23.02.26    Policarp, Romana
Lönesc

 

24.02.26     Matia apostul, Ida
Dedolönesc

8.00 Mëssa 
      + frater Felix y frater Martin Ploner

+ Frida y Paul Vantsch y Clara Ploner

25.02.26 
Dedemesaledema
Walburga, Adeltrud

  18.00 Les Staziuns
      

7.30 Mëssa 
      por na familia

+ + de Vanc
16.00 Les Staziuns cun scolars y families

26.02.26    Ulrich, Matilda
Jöbia

                degöna mëssa
      

27.02.26    Iulian, Gabriel
Vëndres

18.30 Adoraziun chîta
19.00 Adoraziun deboriada

28.02.26
Sabeda
Roman, Silvana

18.30 Mëssa prefestia    (don Marco)
  + Hermann Burkia
  + Rita Costabiei

+ Alfred Ploner, dl ann
+ Clara Sorà, dl ann

01.03.26
2a DOMËNIA
        DE CARSËMA - A

9.30 Corona/Staziuns    (don Marco) 
10.00 Gran Mëssa por la comunité

+ Egon Valentin 
  + + Milio y Ottilia Castlunger

 7.50 Les Staziuns ciantades dal Cor    
  7.50 - 8.10 Confesciuns       (don Marco) 

8.15 Gran Mëssa por la comunité
    por families de Pio y Emma Clara

+ Johanna Schanung
    + Serafin Clara, Col      

SAN MARTIN:
Cun ligrëza saludunse i mituns y les mitans che jará ai 26 d'aurí ala Pröma Comuniun y che se presentëia incö 
a nosta comunité. I ti audun döt le bun sön so tru de preparaziun a Maxim Bioc, Daniel Coradazzi, Tobias Dapoz,
Marie Craffonara, Domëne Moling, Kevin Rungger, Lukas Zingerle y Josephine Grace Yanez.


